
ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᖃᑎᒌᒎᑎᕐᔪᐊᖓᑦ

ᐃᒪᐃᒪᑦ, ᐃᓄᐃᑦ ᑲᓇᑕᒥ ᑕᒪᐃᓐᓂᒃ ᐊᔾᔨᒌᖕᒪᑕ ᑕᐃᔅᓱᒪᓂᓂᑕᐅᓂᒃᑯᑦ, ᐃᓕᖅᑯᓯᑐᖃᕐᒥᒍᑦ 
ᐅᖃᐅᓯᕐᒥᒍᑦ ᐊᒻᒪᓗ ᓵᖓᔪᐃᓐᓇᐅᓪᓗᑎᒃ ᑕᒪᕐᒥᒃ ᐊᒃᓱᕈᕈᑎᖃᕐᓂᕐᒥᒃ ᓴᕿᑦᑎᔭᕆᐊᖃᕐᓂᖅ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᒃᓴᓂᒃ, ᐱᐅᔫᓂᐊᕐᒥᔪᓂ ᐃᓕᓐᓂᐊᕈᑕᐅᕙᒃᑐᓂ ᐊᑐᖅᑕᐅᔪᓂ 
ᐊᔾᔨᖃᕐᓗᑎᒃ ᐊᑐᐃᓐᓇᐅᔪᓂᒃ ᐊᓯᖏᓐᓄᑦ ᑲᓇᑕᒥᐅᑕᐅᔪᓄᑦ;

ᐊᒻᒪᓗ ᐃᒪᐃᒪᑦ, ᐃᓄᐃᑦ ᐅᒃᐱᕆᔭᖃᕐᒪᑕ ᐃᓕᓐᓂᐊᖅᑐᓕᕆᔾᔪᑏᑦ ᐊᑐᖅᑕᐅᔪᑦ ᓴᓇᔭᐅᓯᒪᔪᑦ 
ᐃᓄᖕᓂᖔᖅᑐᑦ ᐊᒻᒪᓗ ᐃᓱᒪᖏᓐᓂᒃ ᐃᓕᖅᑯᓯᑐᖃᖏᓐᓂᖔᖅᑐᑦ ᐊᑐᐃᓐᓇᐅᓪᓗᑎᒡᓗ ᐃᓄᐃᑦ 
ᐅᖃᐅᓯᐊᒍᑦ ᐱᔾᔪᑕᐅᓂᐊᖅᑐᑦ ᐱᐅᓂᖅᓴᓂᒃ ᐃᓕᓐᓂᐊᖅᓯᒪᖃᑕᐅᓂᖏᓐᓄᑦ ᐃᓄᐃᑦ;

ᐊᒻᒪᓗ ᐃᒪᐃᒪᑦ, ᐃᓄᐃᑦ, ᐃᓚᖏᓪᓗ ᑲᑐᔾᔨᖃᑎᒌᑦ, ᐊᒻᒪᓗ ᒐᕙᒪᒃᑯᓐᓂ ᑭᒡᒐᖅᑐᐃᔩᑦ ᑲᑎᒪᓚᐅᖅᑐᑦ 
ᐃᓅᕕᖕᒥ, ᓄᓇᑦᓯᐊᕐᒥ, ᐄᐳ 2008-ᖑᑎᓪᓗᒍ ᑲᓇᑕᓕᒫᒥ ᑲᑎᒪᕐᔪᐊᖅᑎᓪᓗᒋᑦ ᐃᓄᖕᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ;

ᐊᒻᒪᓗ ᐃᒪᐃᒪᑦ, ᐃᓚᒋᔭᐅᓚᐅᖅᑐᑦ ᑲᓇᑕᓕᒫᒥ ᑲᑎᒪᕐᔪᐊᕐᓂᕐᒥ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ 
ᓇᓗᓇᐃᖅᓯᓚᐅᕐᒪᑕ ᒫᓐᓇᐅᔪᒥ ᑲᔪᓯᓯᒪᑦᑎᐊᖅᑐᓂ ᐊᒻᒪᓗ ᐊᔪᕈᑕᐅᖏᓐᓇᖅᑐᓂ ᐃᓄᐃᑦ 
ᐃᓕᓐᓂᐊᖅᑐᓕᕆᓂᖏᓐᓂ;

ᐊᒻᒪᓗ ᐃᒪᐃᒪᑦ, ᓄᓇᑖᕈᑎᖃᓕᖅᑎᓪᓗᒋᑦ ᓯᑕᒪᓂᒃ ᐃᓄᐃᑦ ᐊᕕᒃᑐᖅᓯᒪᓂᖏᓐᓂ ᓄᓇᖁᑎᒋᔭᐅᔪᓂ, 
ᒫᓐᓇᓵᕐᓗ ᐃᓚᐅᓚᐅᖅᓱᑎᒃ ᐃᓕᓐᓂᐊᕆᐊᖅᑎᑕᐅᕕᓂᕐᓄᑦ ᐊᖏᕈᑏᑦ, ᐊᑐᖅᑕᐅᓚᐅᖅᓯᒪᖏᑦᑐᒥᒃ 
ᐱᕕᒃᓴᖃᓕᕐᒪᑕ ᓴᕿᑦᑎᕙᓪᓕᐊᔪᓐᓇᕐᓂᕐᒥᒃ ᓄᑖᕐᓂᒃ ᐊᕐᕋᒍᒐᓴᐅᓕᕐᓂᐊᖅᑐᓂᒃ ᐃᓄᐃᑦ 
ᐃᓕᓐᓂᐊᕈᓯᕆᓕᕐᓂᐊᖅᑕᖏᓐᓂ, ᐊᔪᕐᓇᕈᑕᐅᖃᑦᑕᖅᑐᑦ ᖃᓄᖅᑑᕆᑕᐅᓯᒪᓂᖅᓴᒻᒪᕆᐅᓕᕐᓗᑎᒃ 
ᐃᓕᓐᓂᐊᕌᓂᖃᑕᐅᔪᓐᓇᕐᓂᖏᓐᓄᑦ ᐃᓄᐃᑦ, ᐃᓱᒪᒋᓪᓗᒋᑦ ᐊᓯᖏᑦ ᑲᓇᑕᒥᐅᑕᐅᑕᐅᔪᓄᑦ 
ᐊᖑᒪᓂᖅᓴᐅᓗᑎᒃ;

ᐊᒻᒪᓗ ᐃᒪᐃᒪᑦ, ᐃᓚᒋᔭᐅᔪᑦ ᑲᑎᒪᕐᔪᐊᕐᓂᕐᒥ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᖃᑎᒌᓚᐅᕐᒪᑕ 
ᓯᕗᓂᒃᓴᖓᓄᒃ ᐃᓄᐃᑦ ᐃᓕᓐᓂᐊᕐᓂᕆᓂᐊᖅᑕᖏᓐᓄᑦ ᐱᐅᓂᖅᓴᐅᓇᔭᕐᒪᑦ ᑲᓇᑕᓕᒫᒥ 
ᐃᓚᒌᒃᓱᕈᑕᐅᒍᓂ ᐃᓄᖕᓂ, ᐃᓚᒋᔭᐅᔪᓂᓗ ᑲᑐᔾᔨᖃᑎᒌᖕᓂ ᐊᒻᒪᓗ ᐃᓚᒋᔭᐅᔪᓂ ᒐᕙᒪᐅᔪᓂ, 
ᐱᓕᕆᐊᖃᕋᓱᒃᑐᐃᓐᓇᐅᓗᑎᒃ ᐊᒻᒪᓗ ᓴᕿᑦᑎᔪᒪᓂᖃᖅᑐᐃᓐᓇᐅᓗᑎᒃ ᐱᐅᔪᓂᒃ;

ᒫᓐᓇ ᑕᐃᒪᐃᒪᑦ, ᐊᑎᓕᐅᖃᑕᐅᔪᑦ ᑖᒃᑯᓂᐊ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᕈᑎᖏᓐᓂᒃ 
ᐊᖏᖅᐳᑦ ᐅᑯᓄᖓ:

ᑕᐅᑐᒐᖃᕐᓂᕐᒧᑦ

ᐃᓄᐃᑦ ᐱᓕᕆᔪᑦ ᐃᓚᒌᖕᓂᕐᒧᑦ ᐃᓚᒋᔭᐅᓗᑎᒃ ᑲᑐᔾᔨᖃᑎᒌᖑᔪᑦ ᐊᒻᒪᓗ ᒐᕙᒪᐃᑦ ᐱᐅᔪᓂᒃ 
ᐃᓕᓐᓂᐊᕌᓂᒃᐸᓪᓕᐊᖁᔨᓂᖅ ᐃᓄᖕᓂᒃ ᐃᓕᓐᓂᐊᖅᑐᓂᒃ, ᐊᔾᔨᒋᔭᐅᑎᒋᓗᑎᒃ ᐊᓯᓕᒫᖏᓐᓄᑦ 
ᑲᓇᑕᒥᐅᑕᐅᔪᓄᑦ, ᔭᒐᐃᖃᑦᑕᖏᓪᓗᑎᒃ ᐃᓕᖅᑯᓯᑐᖃᕐᒥᓂᒃ ᐊᒻᒪᓗ ᐅᖃᐅᓯᑐᖃᕐᒥᓂᒃ, 
ᐃᓕᓐᓂᐊᕌᓂᖕᓂᐊᕈᑎᒃ.

ᐱᔾᔪᑕᐅᓂᖓ ᐊᖏᕈᑎᕐᔪᐊᑉ

ᓴᕿᑦᑎᔪᒪᓂᖅ ᑲᓇᑕᓕᒫᒥ ᑲᑎᒪᔨᕋᓛᓂᒃ ᐃᓄᐃᑦ ᐃᓕᓐᓂᐊᖅᑐᓕᕆᓂᖏᓐᓄᑦ ᑐᕌᒐᖃᖅᑐᓂᒃ 
ᓴᕿᑦᑎᓯᒪᓂᖅ ᑲᓇᑕᓕᒫᒥ ᖃᓄᐃᓕᖓᓂᐊᕈᑎᓂᒃ ᐃᓄᐃᑦ ᐃᓕᓐᓂᐊᕈᑎᒃᓴᖏᓐᓄᑦ.

ᑐᕌᒐᕆᔭᐅᔪᑦ ᐊᖏᕈᑏᑦ

ᑐᕌᒐᕆᔭᐅᕗᑦ ᑖᒃᑯᓇᓂ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖏᕈᑎᕐᔪᐊᖏᓐᓂ ᐃᒪᐃᓕᖓᔪᑦ:

ᓴᕿᑦᑎᓂᐊᕐᓂᖅ ᑲᓇᑕᓕᒫᒥ ᑲᑎᒪᔨᕋᓛᓂᒃ ᐃᓄᐃᑦ ᐃᓕᓐᓂᐊᕈᑎᓕᕆᓂᖏᓐᓄᑦ ᐃᓚᖃᕐᓗᑎᒃ •	
ᐃᓄᐃᑦ ᑕᐱᕇᑦ ᑲᓇᑕᒥ, ᐃᓚᒋᔭᖏᓐᓂᒃ ᑲᑐᔾᔨᖃᑎᒌᖕᓂᒃ, ᑲᓇᑕᒥ ᒐᕙᒪᒃᑯᓐᓂᒃ ᐃᓚᒋᔭᐅᔪᓂᒃ, 
ᐊᒻᒪᓗ ᒐᕙᒪᒃᑯᖏᓐᓂᒃ ᓯᑕᒪᓂᒃ ᐃᓄᐃᑦ ᓄᓇᑖᕐᕕᒋᓯᒪᔭᖏᓐᓂᒃ ᓄᓇᑖᕈᑎᖃᖅᑐᓂ.

ᓴᓇᕕᖃᕐᓗᑎᒃ ᓴᕿᓯᒪᔪᓂᒃ ᑲᓇᑕᓕᒫᒥ ᑲᑎᒪᕐᔪᐊᕐᓂᐅᓚᐅᖅᑐᒥ ᐃᓄᐃᑦ •	
ᐃᓕᓐᓂᐊᖅᑐᓕᕆᓂᕐᒧᑦ, ᓴᕿᑦᑎᓂᐊᕐᒪᑕ ᑲᓇᑕᓕᒫ ᖃᓄᐃᓕᖓᔾᔪᑕᐅᓂᐊᖅᑐᓂᒃ ᐃᓄᐃᑦ 
ᐃᓕᓐᓂᐊᖅᑐᓕᕆᓂᕐᒧᑦ.

ᐅᖃᐅᓯᐅᖃᑦᑕᕐᓗᑎᒃ ᐋᕿᒃᑕᐅᓇᓱᐊᕐᓗᑎᒃ, ᐊᖅᑯᑎᒋᓗᒋᑦ ᑲᓇᑕᓕᒫᒥ ᖃᓄᐃᓕᐅᖓᔾᔪᑎᒃᓴᐃᑦ •	
ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ, ᕿᑎᐊᓃᓗᐊᖅᑐᑦ ᐃᓱᒪᓘᑖᐅᔪᑦ: ᒪᕐᕈᐃᓕᖃᖓᔫᖕᓂᒃ 
ᐅᖃᐅᓯᒃᑯᑦ ᐃᓕᓐᓂᐊᕐᓂᖅ, ᐊᔪᕈᓐᓃᖅᓴᐃᕙᓪᓕᐊᓂᖅ ᐊᒻᒪᓗ ᐃᓕᑕᖅᓯᓯᒪᓂᖅ, ᐊᖓᔪᑦ 
ᐊᒻᒪᓗ  ᐃᓚᒋᔭᐅᔪᑦ ᐊᐅᓪᓚᔾᔭᒋᐊᖅᑕᐅᓂᖏᑦ, ᐃᓄᖕᓂᒃ ᕿᑎᖃᖅᑐᑦ ᐃᓕᓐᓂᐊᕈᑎᒃᓴᐃᑦ 
ᐊᒻᒪᓗ ᐃᓕᓐᓂᐊᑎᑦᑎᔾᔪᑎᒃᓴᐃᑦ ᐊᑐᖅᑕᐅᓂᖏᑦ, ᐱᐅᓂᖅᓂᐹᑦ ᓴᖏᓂᖅᑖᕈᑕᐅᓂᐊᖅᑐᑦ 
ᐊᑐᒐᒃᓴᐃᑦ ᐊᒻᒪᓗ ᖃᐅᔨᓴᕈᑏᑦ ᐃᓄᐃᑦ ᐃᓕᓐᓂᐊᕈᑎᖏᓐᓂᒃ.

ᑐᑭᓯᓇᑦᑎᐊᕐᓗᑎᒃ ᖃᓄᐃᓕᖓᓂᖏᓐᓂᒃ ᖃᓄᐃᓕᐅᖅᑎᐅᓂᕆᔭᐅᓂᐊᖅᑐᑦ ᐊᒻᒪᓗ •	
ᑲᒪᒋᔭᐅᓂᐊᖅᑐᑦ ᐊᒻᒪᓗ ᐅᓂᒃᑳᑦᑎᐊᖃᑦᑕᕆᐊᖃᕐᓂᐊᕐᓂᖏᓐᓂᒃ ᐃᓚᒋᔭᐅᔪᓕᒫᑦ 
ᖃᓄᐃᓕᐅᖅᑎᐅᖃᑕᐅᓂᐊᑐᖅᓂ. 

ᑐᖓᕕᒋᓂᐊᖅᑕᖏᑦ

ᐱᓕᕆᐊᒃᓴᐃᑦ ᑲᓇᑕᓕᒫᒥ ᑲᑎᒪᔨᕋᓛᓂ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓚᖃᕐᓂᐊᖅᐳᑦ ᐅᑯᓂᐊ 
ᑐᓐᖓᕕᒋᐊᖅᑕᖏᓐᓂᒃ:

ᐱᓕᕆᖃᑎᒋᖃᑦᑕᕐᓂᖅ ᑲᑐᔾᔨᖃᑎᒌᑦᑎᐊᕐᕋᓱᐊᖃᑦᑕᕐᓗᑎᒡᓗ ᐱᓕᕆᓂᐊᖅᑐᑦ.•	

ᒪᑐᐃᖓᖃᑦᑕᕐᓂᐊᖅᑐᑦ ᑕᑯᒃᓴᐅᑦᑎᐊᖅᑐᒥᒡᓗ ᐱᖅᑯᓯᖃᕐᓗᑎᒃ.•	

ᓴᕿᑦᑎᓇᓱᐊᖅᑐᒻᒪᕆᐅᓂᐊᖅᑐᓂᒃ ᑐᕌᒐᖃᕐᓂᐊᖅᑐᑦ ᐊᒻᒪᓗ ᐆᒃᑑᕋᖅᑕᐅᔪᓐᓇᕐᓗᑎᒃ •	
ᐱᓕᕆᐊᕆᖃᑦᑕᕐᓂᐊᖅᑕᖏᑦ.

ᐊᐅᓚᑦᑎᓂᖅ

ᐃᓚᒌᒃᑐᑦ ᓴᕿᑦᑎᓂᐊᖅᑐᑦ ᑲᓇᑕᓕᒫᒥ ᑲᑎᒪᔨᕋᓛᓂᒃ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓗᐊᓂ 1.	
60 ᐅᓪᓗᐃᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᑕᓐᓇ ᐊᖏᕈᑎᕐᔪᐊᖅ.

ᑲᓇᑕᓕᒫᒥ ᑲᑎᒪᔨᕋᓛᑦ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᓴᕿᑦᑎᓂᐊᖅᑐᑦ ᐸᕐᓇᐅᑎᓂᒃ ᐊᒻᒪᓗ 2.	
ᓴᓇᕐᕈᑎᒃᓴᓂᒃ ᑲᓴᑕᓕᒫᒥ ᖃᓄᐃᓕᐅᕈᑕᐅᓂᐊᖅᑐᓂᒃ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ.

ᑲᓇᑕᓕᒫᒥ ᖃᓄᐃᓕᐅᕈᑎᒃᓴᓕᐊᖑᓂᐊᖅᑐᑦ ᐃᓄᐃᑦ ᐃᓕᓐᓂᐊᕈᑎᓕᕆᓂᕐᒧᑦ 3.	
ᓴᓇᔭᐅᓯᒪᓂᐊᖅᑐᑦ ᐃᓗᐊᓂ ᐊᑕᐅᓯᖅ (1) ᐊᕐᕋᒎᑉ ᑎᒃᑯᐊᖅᑕᐅᓚᐅᖅᑎᓪᓗᒋᑦ ᑲᓇᑕᓕᒫᒥ 
ᑲᑎᒪᔨᕋᓛᑦ ᐃᓄᐃᑦ ᐃᓕᓐᓂᐊᖅᑐᓕᕆᔨᖏᓐᓂ. ᑲᓇᑕᓕᒫᒥ ᖃᓄᐃᓕᐅᕈᑎᒃᓴᓕᐊᖑᓯᒪᔪᑦ 
ᑐᓂᔭᐅᔪᒫᖅᐳᑦ ᑕᒪᐃᓐᓄᑦ ᐊᑎᓕᐅᖅᑎᐅᖃᑕᐅᔪᓄᑦ ᐊᑎᓕᐅᖅᑕᐅᔪᒃᓴᐅᓂᐊᕐᒪᑕ.

ᑲᓇᑕᓕᒫᒥ ᑲᑎᒪᔨᕋᓛᑦ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᖃᑦᑕᕐᓂᐊᖅᑐᑦ 4.	
ᑕᑰᑎᓂᕐᒃᑯᑦ ᒪᕐᕈᐃᓗᑎᒃ ᖃᔅᓰᓐᓇᐅᓂᖅᐹᕆᓗᒍ ᐊᒻᒪᓗ ᐱᔭᕆᐊᖃᕌᖓᒥᒃ ᐅᖃᓚᐅᑎᒃᑯᑦ 
ᕿᒥᕐᕈᐊᕐᓂᐊᕐᓗᒋᑦ ᐅᓂᒃᑳᕐᓗᑎᒡᓗ ᐱᕙᓪᓕᐊᓂᕐᒥᓂᒃ.

ᑲᓇᑕᓕᒫᒥ ᑲᑎᒪᔨᕋᓛᑦ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ 5.	
ᐅᓂᒃᑳᓕᐅᖅᐸᓪᓕᐊᖏᓐᓇᖃᑦᑕᕐᓂᐊᖅᐳᑦ ᒥᓂᔅᑕᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᕕᒃᑐᖅᓯᒪᓂᖓᑕ ᐃᓗᐊᓂ, ᑲᓇᑕᒥ ᐃᓚᒋᔭᐅᔪᓄᑦ, ᐊᒻᒪᓗ ᐃᓄᐃᑦ ᑲᓇᑕᒥ ᑕᐱᕇᖕᓄᑦ 
ᑲᑎᒪᔨᓄᑦ. 

ᐊᑐᒐᒃᓴᐃᑦ ᖃᓄᐃᓕᖓᓕᕐᓂᖏᑦ ᓴᕿᑦᑐᑦ ᐊᖏᕈᑎᕐᔪᐊᖃᕐᓕᕐᓂᕐᒧᑦ ᕿᒥᕐᕈᐊᖅᑕᐅᓂᐊᖅᐳᑦ 6.	
ᐅᖃᐅᓯᐅᓗᑎᒡᓗ ᐊᑎᓕᐅᖅᑎᐅᔪᓄᑦ ᑖᒃᑯᓂᖓ ᐊᖏᕈᑎᕐᔪᐊᕐᓂᒃ.

ᐃᓚᒋᔭᐅᔪᑦ ᑲᑐᔾᔨᖃᑎᒌᑦ ᑲᓇᑕᒥ ᑲᑎᒪᔨᕋᓛᓂ ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ 7.	
ᐊᐱᕆᔭᐅᓯᒪᓂᐊᖅᑐᑦ ᑎᒃᑯᐊᖅᓯᖁᔨᓪᓗᑎᒃ ᑭᒡᒐᖅᑐᐃᔨᒃᓴᓄᑦ ᑖᒃᑯᓄᖓ ᑲᑎᒪᔨᕋᓛᓄᑦ 
ᐃᓗᐊᓂ 60 ᐅᓪᓗᐃᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐊᖏᕈᑎᕐᔪᐊᖅ.

ᓴᐳᓐᓂᐊᖅᑕᐅᓯᒪᔾᔪᑎᒃᓴᓄᑦ ᐃᓗᓕᕆᔭᐃᑦ

ᓱᓇᒥᒃ ᑖᒃᑯᓇᓂ ᐊᖏᕈᑎᕐᔪᖓᐊᕐᓂ ᓴᕿᑦᑎᓗᑕᐅᔪᖅ ᒪᓕᒐᖅᑎᒍᑦ ᐱᔪᓐᓇᐅᑎᓂᒃ ᐅᕙᓗᓐᓃᑦ 
ᐱᓕᕆᔨᐅᑎᑕᐅᓂᕐᒥᒃ. 

ᐊᑐᕐᓂᖓ ᐊᖏᕈᑎᕐᔫᑉ

ᑖᒃᑯᐊ ᐊᖏᕈᑏᑦ ᐊᑐᓕᕐᓂᐊᖅᐳᑦ ᐊᑯᓂᐅᖃᖅᑐᒥᒃ ᐊᑕᐅᓯᕐᒥᒃ (1) ᐊᕐᕋᒍᒥᒃ ᐱᒋᐊᕐᓗᑎᒃ 
ᐅᓪᓗᖓᓂᒃ ᐊᑎᓕᐅᕐᕕᖓᓂᒃ. ᑎᑎᕋᖅᓯᒪᔪᑎᒍᑦ ᐊᖏᖅᑲᑎᒌᒃᓗᑎᒃ, ᑖᒃᑯᐊ ᐊᖏᕈᑎᕐᔪᐃᑦ 
ᓄᑖᕉᕆᐊᖅᑕᐅᒃᑲᓐᓂᕈᓐᓇᖅᐳᑦ ᐊᑐᓕᖅᑎᑕᐅᒃᑲᓐᓂᕐᓗᑎᒃ ᐊᖏᕈᑕᐅᒍᑎᒃ ᐊᑎᓕᐅᖅᑎᐅᖃᑕᐅᔪᓄᑦ. 

ᒥᐊᓕ ᓴᐃᒪᓐ, ᐊᖓᔪᖃᖅ ᐃᓄᐃᑦ ᑕᐱᕇᑦ ᑲᓇᑕᒥ

ᓂᕈᐊᖅᑕᐅᓯᒪᔪᖅ ᔮᒃᓴᓐ ᓛᕗᑎ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓄᓇᑦᓯᐊᑉ ᒐᕙᒪᐃᑦ

ᓂᕈᐊᖅᑕᐅᓯᒪᔪᖅ ᕼᐊᓐᑕ ᑐᑐ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᓄᓇᕗᑦ ᒐᕙᒪᐃᑦ

ᐲᑕ ᐋᑕᒥ, ᐊᖓᔪᖃᖅ, ᒪᑭᕕᒃ ᑯᐊᐳᕇᓴᐃᑦ

ᔨᒻ ᓚᐃᔪᓪ, ᐊᖓᔪᖃᖅ, ᓄᓇᑦᓯᐊᕗᑦ ᒐᕙᒪᐃᑦ

ᐹᓪ ᖃᓗᔾᔭᖅ, ᐊᖓᔪᖃᖅ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᓇᓕ ᑯᐊᓐᓄᐊᔩ 
ᐃᒃᓯᕙᐅᑕᖅ/ᐊᖓᔪᖃᖅ ᐊᐅᓚᑦᑎᔨᒻᒪᕆᒃ, ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ ᑯᐊᐳᕇᓴᐃᑦ

ᓂᕈᐊᖅᑕᐅᓯᒪᔪᖅ ᓴᒃ ᓱᑐᕌᖅ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ

ᕉᑕ ᐃᓄᒃᓱᒃ, ᐊᖓᔪᖅ, ᐸᐅᒃᑑᑏᑦ

ᔨᐊᓯ ᒪᐃᒃ,  ᑲᓇᑕᒥ ᐃᓄᐃᑦ ᒪᒃᑯᒃᑐᑦ ᑲᑎᒪᔨᖏᑦ

ᑐᐄᓐ ᓯᒥᑦ, ᐊᖓᔪᖃᖅ, ᐃᓄᐃᑦ ᓯᓚᕐᔪᐊᕐᒥ ᑲᑎᒪᔨᕐᔪᐊᖏᑦ - ᑲᓇᑕᒧᑦ

 

ᐊᑎᓕᐅᖅᑕᐅᔪᖅ ᑕᒡᕙᓂ ᒪᕐᕈᖓᓂ ᐅᓪᓗᖓᓂ  ᐊᐃᐳᕈ 2009 ᙳᑎᓗᒍ.


